
Azərbaycan Respublikası Vergilər Nazirinin         “15” yanvar 2008-ci il tarixli

0817040100022500 №-li əmri ilə təsdiq edilmişdir

«Vergi ödəyicisinin filialının, nümayəndəliyinin və ya digər təsərrüfat subyektinin (obyektinin) olduğu yer üzrə vergi uçotuna alınması haqqında ərizə» formasının doldurulması 

QAYDASI
«Vergi ödəyicisinin filialının, nümayəndəliyinin və ya digər təsərrüfat subyektinin (obyektinin) olduğu yer üzrə vergi uçotuna alınması haqqında ərizə» forması hüquqi şəxslərin müstəqil VÖEN-lə uçota alınmayan filial və nümayəndəliyinin və ya digər təsərrüfat subyektinin (obyektinin) və fiziki şəxslərin təsərrüfat subyektinin (obyektinin) olduğu yer üzrə vergi uçotuna qoyulması, habelə onların vergi uçotu məlumatlarında dəyişiklik edilməsi məqsədilə filialın, nümayəndəliyin və ya təsərrüfat subyektinin (obyektinin) rəhbəri tərəfindən doldurularaq vergi orqanına təqdim edilir. Ərizə forması 10 bölmədən ibarətdir.

«1.Ərizənin təyinatı» bölməsi doldurularkən onun doldurulma səbəbindən (təyinatından) asılı olaraq müvafiq xanada işarə edilir. Filialın, nümayəndəliyin və ya digər təsərrüfat subyektinin (obyektinin) olduğu yer üzrə ilk dəfə vergi uçotuna alınanlar 1.1 sətrindəki xanada 10 rəqəmli VÖEN göstərilməklə, vergi qeydiyyatı məlumatları dəyişdirildikdə isə 1.2 sətrindəki xanada obyekt üzrə ilk uçota alınma zamanı verilmiş 15 rəqəmli kod göstərilməklə «X» işarəsi qeyd edilir. Filialın, nümayəndəliyin və ya digər təsərrüfat subyektinin (obyektinin) olduğu yer üzrə ilk dəfə vergi uçotuna alınması zamanı 1.2 sətrinin xanaları doldurulmur.

«2.Ərizənin təqdim edildiyi vergi orqanı» bölməsində müvafiq vergi orqanının adı 2.1 sətrindəki xanalarda göstərilir.

«3.Vergi ödəyicisi haqqında məlumat» bölməsində filialın, nümayəndəliyin və ya digər təsərrüfat subyektinin (obyektinin) aid olduğu vergi ödəyicisinin qısaldılmış adı göstərilir. Əgər vergi ödəyicisi fiziki şəxsdirsə, bu halda onun soyadı tam, adı və atasının adının ilk hərfləri göstərilir.
«4.Təsərrüfat subyekti (obyekti) haqqında məlumat» bölməsində 4.1 sətrinə aid xanalarda filialın, nümayəndəliyin və ya təsərrüfat subyektinin adı tam olaraq əks etdirilir. Bu zaman obyektə məxsus olan xüsusi adlar da göstərilir. Məsələn, «Ana və uşaq kafesi»,  «İntizar super market», «Xəzər petrol yanacaq doldurma məntəqəsi», «Durna gözəllik salonu» və s.

«5.Təsərrüfat subyektinin (obyektinin) fəaliyyət göstərmə əsasları» bölməsi həm filial və nümayəndəlik statusu ilə yaradılan subyektlər, həm də təsərrüfatçılıq subyektləri (obyektləri) üzrə doldurulur. Bu zaman 5.1 və 5.2 sətirlərindəki xanalarda filial və ya nümayəndəliklər üzrə onların yaradılması barədə vergi ödəyicisinin və ya tabeçilik üzrə müvafiq yuxarı orqanın qərarının nömrəsi və tarixi (və ya qeydiyyata alınma nömrəsi və tarixi), təsərrüfat subyektləri üzrə isə vergi ödəyicisinin qərarının nömrəsi (nömrə olmadıqda 5.1 sətirdəki xanalarda «YOXDUR» yazılır) və tarixi göstərilir. 5.3 sətirdəki xanada bu qərarı vermiş (və ya qeydiyyatı aparmış) orqanın adı göstərilir. 5.4, 5.5 və 5.6 sətirlərdəki xanalarda təsərrüfat subyektinin hansı statusda (filial, nümayəndəlik və ya digər təsərrüfat subyekti) yaradıldığı göstərilir.

«6.Əlavə məlumat» bölməsi filial və nümayəndəlik statusunda yaradılmış  bölmələr üzrə doldurulmur. Digər təsərrüfat sübyektləri bu bölmədə 6.1 və 6.2 sətirdəki xanalarda istifadə etdikləri bina və tikililərin əsas (istehsal sahəsi, ticarət və ya xidmət zalı və s.) və yardımçı sahələri barədə (kv.metrlə) məlumatı qeyd edirlər. 6.3 sətrinə uyğun xanaların birində təsərrüfat subyektinin fəaliyyət göstərdiyi daşınmaz əmlakdan istifadə etmə hüququnun əsasları, 6.4, 6.5 və 6.6 sətirlərdəki xanalarda istifadə hüququnu təsdiq edən sənədin tarixi, seriyası və nömrəsi göstərilir. Əgər bu əmlakdan icarəyə götürülməklə istifadə edilirsə, bu halda həmin əmlakı icarəyə verənin obyektin yerləşdiyi ünvan üzrə vergi uçotunda olmasını təsdiq edən 15 rəqəmli kod 6.7 sətirdəki xanalarda göstərilir.

«7.Fəaliyyət növləri» bölməsində təsərrüfat subyektində yerinə yetiriləcək əsas və digər fəaliyyət növləri göstərilir. 

«8.Təsərrüfat subyektinin (obyektinin) ünvanı» bölməsində qeydiyyat sənədlərinə əsasən onun ünvanı poçt indeksi (sətir 8.1), şəhər və ya rayon (sətir 8.2), kənd və ya qəsəbə (sətir 8.3), küçə (sətir 8.4), evin nömrəsi (sətir 8.5), mənzil və ya otağın nömrəsi (sətir 8.6) göstərilməklə qeyd edilir. Bu bölmədə həmçinin təsərrüfat subyektinin telefonları barədə məlumat 8.7 və 8.8 sətirlərdəki xanalarda göstərilir. 
«9.Ərizənin məzmunu» bölməsində təsərrüfat subyektinin rəhbəri 9.1 sətrə öz soyadını, adını və atasının adını qeyd edir. 9.2 sətrə uyğun xanaya ərizənin doldurulma tarixi qeyd edilir və 9.3 sətirdə imza (əgər varsa möhürlə də) ilə təsdiq edilir. Əgər təsərrüfat subyektinin rəhbəri vergi ödəyicisinin özü deyilsə, bu halda həmin rəhbərin təyin edilməsi barədə əmrin (qərarın) surəti ərizəyə əlavə olunur. 

«10.Vergi orqanının qeydləri» bölməsi vergi orqanının vəzifəli şəxsi tərəfindən doldurulur.

Ərizəyə filial və nümayəndəliyin yaradılması barədə qərarın və onun əsasnaməsinin surətləri, habelə ünvanı və bu ünvanda yerləşən obyektdən istifadə etmə hüququnu təsdiq edən sənədlərin surətləri əlavə edilməlidir. Bu sənədlərdən hər hansı birinin ərizəyə əlavə edilməməsi ona baxılmasından imtina edilməsinə əsas verir.
Ərizənin hər hansı bir rekviziti üzrə məlumat olmadıqda, həmin rekvizit üçün ayrılmış yerə («X» işarəsi qoyulmalı olan özəklər istisna olmaqla) «YOXDUR» sözü yazılmalıdır. Rekvizitlərin boş saxlanılmasına yol verilmir.

Ərizənin bütün rekvizitləri azərbaycan dilində (latın qrafikası) böyük çap hərfləri ilə qara və ya tünd göy rəngli qələmdən istifadə edərək yazılmalıdır. Ərizənin karandaşla doldurulmasına icazə verilmir.

